ՀԻՄՆԱՎՈՐՈՒՄ
«Տրանսպորտային միջոցներ հետ վերցնելու, ամրացնելու և Հայաստանի Հանրապետության կառավարության 2024 թվականի մայիսի 30-ի N 827-Ա որոշման մեջ փոփոխություններ կատարելու մասին» ՀՀ կառավարության որոշման ընդունման

Հայաստանի Հանրապետության կառավարության 2024 թվականի մայիսի 30-ի N 827-Ա որոշմամբ (այսուհետ՝ Որոշում) ՀՀ սեփականություն հանդիսացող՝ ՀՀ ներքին գործերի նախարարության տնօրինության 567,642․0 հազ. դրամ սկզբնական արժեքով 104 միավոր տրանսպորտային միջոցները հետ են վերցվել ՀՀ ներքին գործերի նախարարությունից և ամրացվել են ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին։ Մինչդեռ, Որոշման հավելվածում ներառված 4 միավոր տրանսպորտային միջոցի թողարկման և ձեռքբերման տարեթվերը ներկայացվել են տպագրական սխալներով, 2 միավոր տրանսպորտային միջոցների նույնացման համարները չեն համապատասխանում հաշվառման վկայագրերի մեջ նշված նույնացման համարներին, իսկ 1 միավոր տրանսպորտային միջոցի վրա նույնացման համար նշված չէ, ինչն էլ խոչընդոտ է առաջացրել հանձնման-ընդունման աշխատանքները կազմակերպելու գործընթացում։  
Միաժամանակ, Որոշման հավելվածում նշված տրանսպորտային միջոցների հանձնման-ընդունման աշխատանքների իրականացման համար Որոշման 2-րդ կետով սահմանված ժամկետն արդեն իսկ ավարտվել է։ 
Վերոգրյալով պայմանավորված՝ անհրաժեշտություն է առաջացել Որոշման հավելվածում ներառված՝ վերոնշյալ 7 միավոր տրանսպորտային միջոցներին վերաբերող դրույթները ճանաչել ուժը կորցրած։ Միաժամանակ, առաջարկվում է շտկել Որոշման հավելվածում տրանսպորտային միջոցի թողարկման և ձեռքբերման տարեթվերը տպագրական սխալներով նշված 4 միավոր տրանսպորտային միջոցների համապատասխան տվյալները և այդ տրանսպորտային միջոցները, հետ վերցնելով ՀՀ ներքին գործերի նախարարությունից, ամրացնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին։
Որոշման նախագիծը բխում է ՀՀ կառավարության 2021-2026թթ. ծրագրի «6.7 Պետական գույքի արդյունավետ կառավարում» բաժնի 9-րդ ու 10-րդ կետերից:
«Տրանսպորտային միջոցներ հետ վերցնելու, ամրացնելու և Հայաստանի Հանրապետության կառավարության 2024 թվականի մայիսի 30-ի N 827-Ա որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:
Նախագիծը մշակվել է ՀՀ ներքին գործերի նախարարության կողմից։ 

ՀՀ ներքին գործերի նախարարություն
